
1. Introduccion

Fundacion Parke Nacional Aruba (FPNA) su mision ta pa conserva Aruba su herencia natural y
cultural pa futuro generacion, inspirando e comunidad local y e bishitantenan pa haci mescos.

E Fundacion su maneho existente di permiti, pero descurashando recreacion iregula di masa/
aventura motorisa den nos areanan protegi, ta stroba FPNA den su capacidad pa conserva e ar-
eanan bou di su cuido efectivamente.

E documento di maneho di Administracion di Conservacion y e Impacto halto di Trafico Motorisa
ta uno di un serie di otro documentonan di maneho cu hunto lo forma un Plan Maestro di Rec-
reacion Sostenibel Integral destina na permiti recreacion di impacto abou y regula recreacion
motorisa di impacto halto.

2. Proposito

Atende e conflicto actual di Management cu tin e masa turismo di aventura na un banda y e
conservacion di naturalesa sostenibel na e otro banda. Ademas, e documento aki ta presenta un
maneho regulatorio inmediato pa contraresta e conflicto.

Consistente cu e rol di FPNA como autoridad independiente den e materia di conservacion y
sostenibilidad di naturalesa y como portavoz di e consenshi colectivo di naturalesa di Aruba; cu
tin e derecho legal di introduci maneho pa salvaguardia nos metanan di conservacion di
naturalesa y di acuerdo cu nos deber di protega y conseva naturalesa, nos lo expone e maneho
aki pa regula e recreacion motorisa di masa y aventura na mes momento cu nos ta permitl un
enfoke mas sostenibel di recreacion.

3. Ehecucion

Ehecucion di e maneho di FPNA riba e administracion di e conflicto entre conservacion di
naturalesa y e turismo di aventura ta basa riba un enfoke den tres fase.

Fase 1 - Maneho Regulatorio Inmediato

E meta di e prome fase ta pa regula inmediatamente y frena e recreacion di masa/aventura
motorisa den nos areanan protegi. E prome fase ta encera introduccion inmediato di e
administracion regulatorio pa e tour operatornan (operador di tournan) registra, baha e fluho di
trafico no desea y cuminsa laga espacio pa recupera e atraccion di Conchi.

E siguiente reglanan ta forma parti di e prome fase di e administracion di regulacion desde 1 di
juni 2020:

Un paro di registracion nobo di tour operator motorisa pa traha den e areanan protegli maneha
pa FNPA. Registracion di tour operator no motorisa si ta keda permiti.

Cu excepcion di:
e SUV, Pick-Up, Van, y Auto Compacto individual y como parti di un tour bou guia.
o UTV ta permiti temporalmente den e areanan protegi como parti di un bishita bou guia.

ATV, motocilceta, buggie, trike y otro tipo di vehiculo di impacto halto ta estrictamente prohibi di
tur area di naturalesa protegi bou maneho di FNPA.

E tamano di un Caravana di UTV bishitando e areanan protegi lo ta limita na e maximo di seis (6)
vehiculo incluyendo e guia di e tour.

E tamano di un Caravana di vehiculonan cu no ta UTV bishitando e areanan protegi lo ta limita
na e maximo di cuatro (4) vehiculo.

E Tour operatornan registera na FPNA ta permiti un maximo di cuatro tour motorisa pa dia, dos
(2)entre 8:00 AM y 12:00 merdia y dos (2) entre 12:00 PM y 3:00 PM.

Ta permiti Tournan Motorisa entrada den Parke Nacional Arikok te 3:00 PM. Tur tour motorisa
mester a sali di e tereno di e Parke pa 5:00 PM.

Tur guia di tour registra mester tin nan pas anual (carnet) di Parke Nacional Arikok den nan
poder y ta rekeri pa mustra esaki na e entradanan of ki ora cu un trahado di FPNA pidi esaki.

Tur guia di tour registra mester obedese na tur momento e Regla- y Regulacionnan di FPNA pa
areanan protegi. Den caso di incumplimento di e norma- y reglamentonan, lo prohibi su entrada
(Black list) na e areanan protegi administra pa FPNA.

Fase 2 - Maneho Regulatorio y Maneho di Activacion

E meta di e di dos fase ta pa sigul regula e recreacion di masa/aventura door di introduci un
maneho di bishitante pa areanan hopi ocupa y un prohibicion total pa UTV riba teritorio protegi
pa FPNA.

Ademas, e fase 2 ta consisti di introduci revicion den e structura di e derechonan di
conservacion pa desanima e trafico motorisa financieramente na zonanan determina den e
parke, na mes momento cu ta permiti recreacion no motorisa.

Lo formula un nota di maneho mas detaya Inmediatamente despues di start cu fase 1.

Fase 3 — Maneho di Activacion

E obhetivo di e di tres fase ta pa activa recreacion di impacto abou door di introduci un admini-
tracion integral di recreacion sostenibel. E focus di e maneho aki lo ta accesibilidad, conexion y e
experencia di e bishitantenan na e zonanan protegi na un manera sostenibel.

Fase 3 ta encera implementacion di normanan di recreacion sostenible pa e tour operatornan pa
asina nan ta riba e mesun lifia cu e filosofia di conservacion di FPNA. E documento di maneho pa
fase 3 lo wordo introduci despues di fase 2.

4. Observacion Final

FPNA ta premira cu e set di manehonan aki lo no frena e turismo di masa/aventura iregula so,
pero lo fomenta recreacion sostenibel den e areanan protegi.

FPNA ta reserva e derecho di haci cambio na e manehonan aki na e momento y lugar necesario
na beneficio di conservacion di naturalesa y siguridad di e bishtantenan.

E version Ingles lo semper prevalece den caso di discrepancia of inconsistencia entre e version Ingles y e
traduccion na Papiamento.

